
МИНИСТЕРСТВО ЗА ФИНАНСИИ

Врз основа на член 58 Законот за акцизите („Службен весник на Република 
Македонија“ број 32/01, 50/01, 45/02, 98/02, 24/03, 96/04, 38/05, 88/08, 105/09, 34/10, 24/11, 
55/11, 135/11, 82/13 и 43/14), министерот за финансии донесе

ПРАВИЛНИК ЗА ИЗМЕНУВАЊЕ И ДОПОЛНУВАЊЕ НА ПРАВИЛНИКОТ ЗА 
СПРОВЕДУВАЊЕ НА ЗАКОНОТ ЗА АКЦИЗИТЕ

Член 1
Во Правилникот за спроведување на Законот за акцизите („Службен весник на Република 

Македонија“ број 40/01, 72/01, 89/01, 50/02, 86/02, 19/03, 54/03, 6/04, 6/05, 44/06, 137/06, 25/08, 
54/08, 125/08, 53/09, 94/09, 122/09, 46/10, 85/10, 156/10, 29/12, 97/12, 106/12 и 187/13), во 
членот 28-а, во ставот (1) зборовите „при увоз и“ се бришат.

Член 2
Во членот 31, ставовите (5) и (6) се бришат.
Ставовите (7), (8), (9), (10), (11), (12) и (13) стануваат ставови  (5), (6), (7), (8), (9), (10) и 

(11).

Член 3
Во членот 34, по ставот (19) се додава нов став (20)  кој гласи: 
„(20) Неподигнатите контролни марки во рокот предвиден во член 37 став (10) од 

Законот за акцизите, се уништуваат под царински надзор.“

Член 4
Во членот 39, во ставот (8) по првата реченица се додава втора реченица која гласи: 

„Ако планираните количини на контролни марки за наредната година, искажани по 
тримесечја, значително отстапуваат од подигнатите контролни марки по тримесечја во 
минатата година или доколку постои значителна разлика помеѓу планираните количини 
во тримесечјата за наредната година, имателот на акцизна дозвола или увозникот 
доставува образложение до Царинската управа.“

По ставот (19) се додаваат два нови става (20) и (21) кои гласат:
„(20) На производителот или увозникот им се признава на име оштетени контролни 

марки растур од 0,3 % од преземените контролни марки.
(21) Неподигнатите контролни марки во рокот предвиден во член 44 став (12) од 

Законот за акцизите, се уништуваат под царински надзор.“
 

Член 5
Во членот 41, во ставот (1) зборовите „ член 9 и 52“ се заменуваат со зборовите „член 9,  

42-г и 52“.
По точката 9 се додаваат две нови точки 10 и 11 кои гласат:
„10. попис на затечени залихи на тутунски добра во акцизен склад, надвор од акцизен 

склад и затечени залихи на подигнати контролни марки на денот на почетокот на 
примената на членот 42-в ставови (5), (6) и (7) од Законот за акцизите.

„11. попис на затечени залихи на тутунски добра во складови и други простори на 
овластени дистрибутери како евиденциска обврска на денот на почетокот на примената на 
членот 42-в ставови (5), (6) и (7) од Законот за акцизите.“

Член 6
По членот 41, се додава нов член 41-а кој гласи:

„Член 41-а
Водење на евиденции на увозникот на тутунски добра на денот на почетокот на 

примена на членот 42-в ставови (5), (6) и (7) од Законот за акцизите

(1) За водење на евиденции на увозникот на тутунски добра на денот на почетокот на 
примена на членот 42-в ставови (5), (6) и (7) од Законот за акцизите потребни се следните 
податоци:

1. попис на  затечени залихи на подигнати контролни марки кај увозникот на тутунски 
добра на денот на почетокот на примена на членот 42-в ставови (5), (6) и (7) од Законот за 
акцизите,

2.  попис на затечени залихи на тутунски добра  во складови на увозникот на тутунски 
добра на денот на почетокот на примена на членот 42-в ставови (5), (6) и (7) од Законот за 
акцизите , и

3. попис на затечени залихи на тутунски добра во складови и други простори на 
овластени дистрибутери како евиденциска обврска на денот на почетокот на примената на 
членот 42-в ставови (5), (6) и (7) од Законот за акцизите.“

Член 7
Обрасците  “АД”, “АК-01”, “АК-02”, “АКЦ-ММ”, “АКЦ-ААП”, “АКЦ-ПА”, “АК-ТНГ”, 

“П-МЕА”, “Б-МЕА”, “П-ТД”,“Б-ТД  и „А-ПА“  се заменуваат со нови обрасци “АД”, “АК-
01”, “АК-02”, “АКЦ-ММ”, “АКЦ-ААП”, “АКЦ-ПА”, “АК-ТНГ”, “П-МЕА”, “Б-МЕА”, “П-
ТД”,“Б-ТД  и „А-ПА“ кои се составен дел од овој правилник. 

Член 8
Образецот „А1-ММ“ се брише.

Член 9
Овој правилник влегува во сила наредниот ден од денот на објавувањето во „Службен 

весник на Република Македонија“, а ќе отпочне да се применува од 1 јули 2014 година.

Бр. 20-20245/4
30 јуни 2014 година Министер за финансии,

Скопје м-р Зоран Ставрески, с.р.

